
1.  VOORWOORD  
Ohne Tradition, keine Kultur,  

Ohne Kultur der Mensch ein Barbarò 
(Oswald Spengler)  

 
Simon Barkhuizen van die plaas Diewedraai s°:, ñEk dink baie oor ons familie ï en partykeer lag ek 
en partykeer huil ek ò.  Dit som vir my ook mooi die redes op waarom ek al 30 jaar lank inligting 
versamel oor die familie.  In elke familie lê daar 'n ryk en trotse tradisie en erfenis opgesluit wat 
bewaar moet word.  Met hierdie register en geskiedenis van die familie wil ek graag daartoe bydra.  
 
My eer ste ñfamilienavorsing ò het reeds in 1974 op Universiteit begin.  Ek was al besig met 
opleiding as geskiedenisonderwyser toe my pa op die Randse skou ón familiewapen koop.  Saam 
met die wapen (wat terloops heeltemal verkeerd was) het ón kort oorsig oor die stamvader en sy 
kinders gekom.  Ek het net soos baie mense gevra ñVanwaar Gehasi?ò  Ongeveer hierdie selfde tyd 
het Prof . van Jaarsveld ons geskiedenis klas aan die Staatsargief in Pretoria bekendgestel en toe ek 
die eerste oorspronklike familiedokument in die hande kry, het die gogga gebyt.   
 
Intussen het ek al kontak met talle familielede gehad en ón hoogtepunt was sekerlik toe die 

sekretaris van die Duitse ñBar(c)khausen Familienbundò, Rudolf Barckhausen, 1 my gekontak het.  
Dit het gelei tot gereelde ska keling en ons familie het ón paar van die ñFamilienbund ò se 
saamtrekke in Duitsland bygewoon.  ón Besondere geleentheid was toe ón oom van my, Prof. Ben 
Barkhuizen, en ón neef Johan de Villiers, namens die Suid-Afrikaanse familie opgetree het by die 
fees i n Frankryk (deur Raymond Barckhausen gereël) wat ter ere van al die nie -Duitse Barkhausens 
gehou is.  In 1993 het dr. Jobst Barckhausen, destydse president van die familiebond, en sy vrou, 
Irmelin, ons in Pretoria kom besoek.   
 
In hierdie navorsing sversl ag word eerstens die oorsprong van die familienaam en die geskiedenis 
van die familie in Duitsland kortliks bespreek.  Ek het grootliks gesteun op die boek van Roland 
Linde,ò Meier zu Barckhausen, Eine Geschichte der Höfe Niederbarkhausen und Hohenbarkhaus en 

in Lippe ò, wat in 2006 verskyn het.  Daarin word ón 
breedvoerige verslag gegee oor die twee groot Barkhausen 
families in Duitsland, die rooi linie van Niederbarkhausen 
en die blou linie van Hohenbarkhausen.  Die boek, wat hier 
langsaan gesien kan word,  kan bestel word by Rudolf 

Barckhausen (Koste tans E25) : e -pos: 
rudolf.barckhausen.gmx.net  
 
Die volgende dele fokus op die stamvader se gesin in 
Duitsland, sy aansluiting by die Verenigde Oos - Indiese 
Kompanjie en die skeepsreis na Suid -Afrika.  Omdat daar  
nie veel persoonlike besonderhede van Johan Wilhelm 
(Jan) Barckhausen is nie, en omdat hy maar een van 
letterlik duisende Duitsers was wat dieselfde paadjie 
geloop het, het ek inligting uit ander bronne gebruik om 
die enkele stukkies gegewens van Jan binn e die konteks 
van die tydperk te plaas.  Hier is die boek van Roelof van 
Gelder, ñHet Oost - Indisch Avontuur; Duitsers in dienst van 
de VOC (1600 -1800) ò, en Karel Schoeman se boek oor sy 
stamvader, ñôn Duitser aan die Kaap, 1724 -1765 ò veral 
van belang gew ees.   

 
Vervolgens probeer ek die lewe van die stamvader in Suid -Afrika rekonstrueer.  ón Mens is eintlik 
verstom oor hoeveel detail beskikbaar is van Jan Wil lem Barkh uy sen in die laat 1 700ôs en vroeg 
1800ôs.  Die eerste rede hiervoor is geleë in die feit dat hy ón leiersrol in die Langkoof se sake 
gespeel het en as gevolg daarvan op verskeie dokumente genoem word.  Tweedens is nougesette 
administrasie van die VOC en later die Britse regering, wat met groot sorg amptelike gebeure in 
fyn besonderhede aangete ken het.  Derdens  is die kerkrekords natuurlik baie volledig en van 
onskatbare waarde.  ón Verdere b ron wat ek nogal interessant vind is die reisverhale van mense 
wat by die stamvader en sy gesin gekuier het.  Die beskrywings van Latrobe  en John Campbell i s 
moontlik die beste.   
 
In die laaste deel word die nageslag van elkeen van die stamouers se seuns en dogters afsonderlik 
bespreek.  Dit word in die vorm van ón geslagsregister gedoen met enkele stukkies biografiese 
inligting en ñgeskiedenisò bygewerk.  Daar is tans meer as 4300  name in die register.  

                                                           
1 Rudolph se webblad waarop die inligting is. www.barckhausen.com  



Kopiereg © 2008 Johan G Barkhuizen 4 

 
Alhoewel die register vir al die kinders van die stamvader tans redelik volledig is, het ek aanvanklik 

my navorsing gekonsentreer op die ñTransvaalseò stamvader (Simon Hendrik - b4).  Hier word die 
nageslag van Jacobus Johannes (b4c3d3) en Johanna Catharina Louw ook weer baie vollediger 
bespreek.  Die rede hiervoor is dat ons twee familiesaamtrekke by Aandster , naby Schweizer -
Reneke , gehou het vir die afstammelinge van laasgenoemde twee mense.   
 
Help gerus o ok om die boekie meer volledig te maak.  Die geskiedenis behoort tog aan almal.  
Alhoewel ek ón besondere belangstelling het, en moontlik die meeste navorsing gedoen het, het 
baie mense bygedra tot die volledigheid van die register.  In hierdie verband kan  ek seker oorlede 
oom Pieter Barkhuizen van George noem, wat jare voor my al ón goeie basis gel° het van die 
Kaapse familie.  Gordon Barkhuisen van Umhlanga Rocks het die Rhodesiese familieregister verskaf 
en ook argiefwerk gedoen.   
 
Vir diegene wat toega ng tot die internet het , is al hierdie inligting te kry op 
www.barkhuizen.co.za .   
 
Miskien kan ek ook net noem dat op 3 Maart 2016 is dit die  250e herdenking  van Johan Willem 

Barckhausen se aankoms in die Kaap.  Dit klink vir my na iets wat gevier moet wo rd.   
 
Ek hoop u geniet die inligting.  Mag ons almal meer geesteskrag, selfvertroue en lewensaansporing 
uit elke kyk na ons familiegeskiedenis kry, en so die volle waarde daarvan benut.  En ek herhaal 
maar weer wat ek op die eerste bla dsy sê.  Hierdie boe kie is eintlik maar ón werksdokument, dit is 
nie geproeflees, volledig en afgerond nie.  Ek voeg dikwels sommer net stukkies in om dit later uit 
te brei.   
 
En om af te sluit sommer net twee kostelike aanhalings van Timoteus en Prediker wat ons gerus in 
ag kan neem:   
 
ñHulle moet hulle nie met verdigsels en eindelose geslagsregisters  besig hou nie.  Sulke dinge gee 
aanleiding tot twisgesprekke. ò  1 Timoteus 1:4.   
 
Die belangrikste van alles is: My seun, wees versigtig!  Daar kom nie ón einde aan die skryf van 
baie boeke nie, te veel studie ooreis die liggaam .  Prediker 12:12  

 
 

2.  DIE LIPPIESE PAGTERFAMILIE BAR(C)KHAUSEN IN DUITSLAN D 

 

2.1  Die landgoed Niederbarkhausen  
Rudolf Barckhausen 2  het die nageslag van vier verskillende nie -verwante takke van die 
Barckhausen familie in Duitsland op sy webblad.  Dit is die stamme bekend as Niederbarkhausen, 
Oberbarkhausen, Rohrsen, en Barrendorf.  Die Suid -Afrikaanse familie stam van die boerefamilie 
van die landgoed Niederbarkhausen af.   
 

Hierdie ou landgoed bestaan  vandag nog in die dorpie Oerlinghausen, geleë langs die 
Teotobergerwoud aan die voet van die T¿nsberge.  Die Tenge familie het die grond in die 1800ôs 
gekoop en vandag is die eienaar Herr Hubertus von Daniels -Spangenberg.  My broer Koos, en sy 
gesin, het in Junie 2007 die landgoed besoek.  Hulle is vriendelik ontvang en kon die hele landgoed 
besigtig.  Die kontakbesonderhede tans is : Gut Nieder -Barkhausen,  Barkhauser Weg 22 B,  D -

33818 Leopoldshöhe,  Germany,  Telefoon:  (+49 5202 2022).  Oom Hubertus het  ongelukkig nog 
nie e -pos nie ï skryf dus maar vir hom.  Skaars 20 km hiervandaan is Hohenbarkhausen, wat weer 
ón ander tak van die famlie verteenwoordig.   

 
Die eerste skriftelike verwysing na hierdie geboue is ón aantekening op 25 Mei 1036 toe die 
landgo ed ñHof Barchusenò deur skenking deel van die Bisdom Paderborn, destyds gelei deur Biskop 
Meinwerc geword het.  Daarmee saam het die meier  van Borchusen as vrye grondbesitter nou 'n 
beampte van die Biskop geword.   
 
Dit het tydens die Middeleeue hehaaldel ik gebeur dat 'n vrye grondbesitter sy grond aan die 
Roomse kerk skenk, hetsy dit besorgdheid oor sieleheil was of om as leenman van die kerk hulle 
magtige beskerming te geniet.  In ruil vir bogenoemde word die eiendom dan die kerk se besitting 
en die sken ker sal voortgaan om die grond as ñmeierò te bestuur.  Sedert die 8e en 9e eeu was die 
ñmeierò (villicus) die bestuurder van ón manor/landgoed (curia/curtis) wat behoort het aan ón 

                                                           
2 www.barckhausen.com Rudolf het ón volledige Barkhausen geslagsregister op sy webblad.  

biskop, klooster of ón edelman en dit is gebruik tot voordeel van hul huishoudings.  Ons voorvaders 
was dus as ñMeierò nie deel van die landadel nie.   

 
Tussen 1200 en 1400 het so ón landgoed (manor) meestal ón gewone plaas geword en die ñMeierò 
is gesien as ón vrye boer wat ón landgoed volgens ón kontrak (Meierbrief) gehuur het by die 
adelstand.  Hierdie grond kon tot voordeel van die Meier gebruik word, hy het die reg om die grond 
te laat erf deur die nageslag maar die Meier moes net jaarliks die landhere voorsien van ón deel van 
die plaas se produksie .  Dit kom neer op ón leenplaas wat eintlik maar ón eiendomsplaas was.  Die 
landhere in die geval van Niederbarkhausen was die biskoppe van Paderborn en die edelmanne van 
Lippe.   
 
Die vier ñMeierò van die Amt Barkhausen (Meier zu Barkhausen, Meier zu Heepen, Meier zu 
Eckendorf en M eier zu Oerlinghausen) was spesiale gevalle.  Die Amt was ón groep landgoedere, 
soos ón distrik, wat saam behoort het aan ón biskop of edelman en onder leierskap van ón 
Amtsmeier.  In 1036 het Biskop Meinwerc die Hof Barchusen as curtis dominicalis  of die hoofhof 
van Amt Barkhausen benoem.  Amt Barkhausen het bestaan uit invloedryke families wat die plase 
van die Amt Barkhausen bestuur het asof hulle self landhere was.  Dit het geëindig in 1607 toe 
graaf Simon VI. Van Lippe die Amt Barkhausen van Dietrich v on Fürstenberg, biskop van Paderborn 

verkry het.  Die afsonderlike Amtsmeier was steeds belangrike mense maar die Amt het ophou 
bestaan.  In 1753 het die plaas (Nieder -) Barkhausen die voorregte van ón adelike manor/landgoed 
gekry en was dit dus nie meer ón meierhof nie.  Wilibald Meier zu Barkhausen het op daardie 
stadium die naam "Meier" gelos en homself "Wilibald Barkhausen zu Niederbarkhausen" genoem. 3 
 
Daar is vanaf die eerste beskikbare dokumente na ons familie verwys as Meier zu Barkhausen.  
Daar wa s wel ón adelike familie von Barkhausen tussen 1241 en 1589, toe die laaste twee broers 
kinderloos gesterf het.  Hulle word veral met Minden en die dorpie Barkhausen by Porta Wesfalica 
verbind.  Hulle wapen was ook ón rooi leer op ón silwer agtergrond.  Ons familie stam beslis nie van 
hulle af nie.  Ons van was dus op geen stadium ñvon Barkhausenò nie.   
 
Uiteraard het Ronald Linde ón detail geskiedenis van Niederbarkhausen geskryf en ek sal mettertyd 
stukke vertaal en byvoeg.   
 
 
 

 
 
 
 
 
 
 
 
 
 
 
 
 
 
 
 

 
 
FOTO:  Niederbarckhausen in 1500 volgens ón skildery in die landgoed. 
 
 
 
 
 
 
 
 
 
 
 

                                                           
3 R. Linde: Meier zu Barkhausen, p.70.  

Niederbarckhausen soos dit in 1993 gelyk het.  
 
 
 

2.2  Betekenis van die woord ñbarkhausenò (is  dit ón boom, ón boot , ón 

b urg  of ón berg?)  
 
Vir die familie is Nie derbarkhausen nie net die stamlandgoed nie maar ook die naamgewer.  Die 
pleknaam het dus mettertyd ook die familienaam geword.  Wat  is dan die betekenis van die woord 
ñbarkhausenò?  Daar is hele paar familiestories wat deur die jare ontstaan het, maar dit lyk of die 
historikus Ronald Linde die aanvaarbaarste oorsprong gekry het.  Dit moes eintlik ñBerghausenò 
gewees het  
 
Die agtervoegsel, ñhausenò, wat huisò beteken, is baie duidelik.  Die ñHausenò-deel was in Lippe 

baie gewild as plek en familienaam.  Daar  is meer as 3000 name in Duitsland met die uitgang 
ñhausenò.  Op die Barkhausen familiewapen verwys die rooi dakkap  na die huis.   
 
Daar bestaan ón baie ou en algemene opvatting dat die ñbarkò ontleen is van die Berke- of 
Birkeboom.  Die boom op die famili ewapen is enersyds ón gevolg van hierdie opvatting en 
andersyds versterk dit die idee net verder.  Volgens die historikus, Roland Linde 4, is die verbuiging 
van Birk na Bark uiters skaars in oudhoogduits en hy beskou die siening dat ñbarkò verwys na die 
boom as ón blote volksetimologiese verklaring.   
 
Sommige vroeë navorsers het ook gedink  dat die woord Bar(c)k afkomstig is van ón ou Duitse 
woord ñBurcò wat Burg beteken.  Die indrukwekkende toring van hierdie "hof", wat selfs vandag 

nog die gebou oorheers,  kon maklik aanleiding gegee dat die landgoed 
soms "Burghusen" genoem is.   
 
In die Nederlandse familie ñBarkhuijsen ò bestaan daar ook ón 
familielegende dat di e ñbarkò na ón boot verwys  waarop ón voorvader 

gebly het om godsdien svervolging te vermy.  Sonja Evers -Barkhuijsen 5 
skryf so daaroorò Een oud familieverhaal vertel t  dat de naam verwijs 
naar de ñbarkò waarop een voorvader ñhuisdeò om het geloof te 
verkondigen .  Er zou nog geen vrijheid van godsdient zijn en een mobiele 
verblijfplaats betekende lijfsbeh oud.   
 
Linde noem egter dat die waarskynlikse betekenis is dat ñbarkò van die 
woord ñbergò kom.  Hy het verskeie voorbeelde aangehaal in die 

vroegste geskrifte waar die pleknaam (niederbarckhausen en veral Barkhausen by Minden) 
aangedui word as ñberghusenò.  Die ontwikkeling van berg na bark kan ook makliker uit die Duitse 
taalstruktuur verantwoord word.  Die verandering van berg na bark is veral baie opvallend by die 
ander landgoed, Hohenbarkhausen, se naamsontwikkeling.   
 

                                                           
4 R. Linde: Meier zu Barkhausen, p.16.  
5 Sonja Evers ïBarkhuysen:  Barkhuijsen/Barkhuysen. Reunie 12 April 2003:  PDF Dokument aan my gestuur.  

Linde noem verder dat die naam darem geografies verantwoordbaar ook moet wees.  Indien dit 
oorspronklik ñberghasenò was moet dit sekerlik na ón bestaande berg verwys.  By die dorp 

ñBarkhausenò naby Porta Wesfalica  is die Wiehengebirge  indrukwekkend en kon duidelik ón rol in 
die naam ges peel het.  Naby Niederbarkhausen lê die Teutobergerwoud en Tönsberge met 
ñbarkhauserbergò as een van  die bergdele /heuwels .  Ek dink die Tönsberg in die Tuetobergerwoud 
is ook baie bekend as gevolg ón groot veldslag in 9 nC teen die Romeine en baie ander ge ologiese 
opgrawings  uit die steentydperk .  Die feit bly dat ñbarkhauserbergò tien teen een die oorsprong van 
ons familienaam is.   
 
Die gebruik in Lippe is dat die hofname ook die familiename geword het.  Die familie wat die grond 
bewoon het, het die landg oed se naam as hulle van aangeneem.  Daarom kry mens veral in die ou 
dokumente die verbindings tho, von, van, zu en von der, wat verwys na die "stammhof" of plek van 
herkoms.  Alhoewel daar ón klein familie adelike ñvon Barkhausenô was, bestaan die familie nie 
meer vandag nie.  Daar is na ons familie verwys as Meier zu Barkhausen.   
 
 

2.3  'n Familiewapen?  (Met ón boom wat eintlik ón berg moes wees.) 
 

In die 19 30ôs het twee takke van die Barkhausen familie in Duitsland (die sogenaamde blou linie -  
Hohenbark hausen en die rooi linie -Niederbarkhausen) besluit om een wapen vir die Barkhausen 
Familienbund te registreer.  Die wapen is gebaseer op die oudste wapen wat beskikbaar was 
naamlik die een afkomstig van Niederbarkhausen.  Hierdie wapen kom bv. ook voor op  die 1738 
grafsteen van Friedrich Otto in Horn ï ons stamvader se oupa.  Hy is in die binnehof van die ou 
pfarrkirche te Horn begrawe en die grafsteen is te sien as deel van die kerk se historiese uitstalling.  
In Niederbark hausen is ón kas uit die 1500ôs waarop die wapen uitgekerf is saam met die familie 
Kanne/Tofall se wapen.  ón Gipsafdruk van hierdie kas is tans in die museum te Detmold.   
 
 
 
 
 
 
 
 

 
 
 
 
 
 
 
 
 
 
 
 
 
 
 
 

Die wapen word soos volg beskryf. 6  Op ón silwer agtergrond is ón groen Birkeboom wat bedek word 
met ón rooi dakkap.  Aan die bokant van die skild is ón helm waaruit ón rooi-silwer kleed na 
weerskante uitkom.  Aan die bokant van die helm is ón herhaling van die hoofskild (boom en 
dakkap) tussen twee silwer vlerke.    
 
Ek glo dat ons Suid -Afrikaanse familie ook hierdie wapen van die Barckhausen familienbund kan 
gebruik omdat ons afstamming kan bewys.  Daar is seker nie nodigheid om ón eie wapen te 
registreer nie maar aan die ander kant kan dit ook goed wees.  Daar bestaan ón tradisie in die 
heraldiek dat elke familie ón klein aanpassing aan die ou familiewapen maak.  Ek weet byvoorbeeld 
dat Anthony Barkhuizen vir sy gesin ón wapen laat ontwerp het.   
 
In boeke met familiewapens soos die bekende werk van Rietsap, kry ón mens dikwels ander wapens 
wat geassosieer word met ons van.  Daar is bv. ón wapen met ón boom en ón heining voor die boom 
(twee paaltjies en ón dwarsbalk daaroor).  Dikwels verkoop mense op skoue en winkelsentrums ón 

                                                           
6 R. Linde: Meier zu Barkhausen, p.290  

wapen met ón rooi leer op ón silwer agtergrond.  Hierdie emble em met die rooi le er is die wapen 
van die uitgestorwe adellike ñvon Barkhausenò familie, wat soos ek reeds ges° het, niks met ons 

familie te doen het nie.  
 
Die Nederlandse familie Barkhuijsen/Barkhuysen, wat ook maar iewers uit dieselfde 
Niederbarkchausen  groep afstam, het ook ón wapen met die boom en die rooi dakkap voor.  
(Terloops , hulle het vir my ón baie mooi familiegeskiedenis en stamboom vanaf Albert Barkhuijsen, 
gebore 1600, gestuur .  Dit is op die webblad te sien. ).   
 
 

2.4  Spelling van die famili enaam in Duitsland.   
ñwhatôs in a name ? A rose by any other name ééòé. - Shakespeare  

 
Volgens Heese 7  stry die mense in Uniondale se wêreld of die familienaam  Barkhuysen of 
Barkhuizen  moet wees, maar eintlik is albei verkeerd  want die stamvader het eiehan dig sy van as 
Barckhuysen geskryf.   
 
Dr. Jobst Barckhausen (voormalige voorsitter van die Familiebond) het lekker gelag toe hy hoor 

van die verskillende spelwyses in Suid -Afrika.  In Duitsland gaan dit weer oor die (c) in die spelling.  
Soos hy vertel str y die Duitsers ook of dit Barckhausen ñmit cò of Barkhausen ñohne cò is.  En 
niemand is eintlik verkeerd nie .  
 
Tydens die Middeleeue is, volgens Linde 8 , die spelling Barchusen  meestal gebruik.  In enkele 
gevalle  word die ñchò met ón ñgò of ñkò vervang.  In die eerste helfte van die 1400ôs sien mens ón 
verbindingsvokaal wat bykom bv. Barechusen  of Barichusen .  Tydens die laat 1600ôs en vroe± 
1700ôs word die laeduitse vorm van die grondwoord husen  na die hoogduitse vorm hausen 
verander.  In hierdie selfde ty d word die ñcò in Barc  met ón ñkò of ñckò vervang.  Die gebruik van die 
ñkò of ñckò het op persoonlike voorkeur berus en daar is geen spesifieke spelreël hieroor nie.  In die 
1900ôs is die spelling van plekname in Duitsland gestandariseer en het die vorm Barkhausen  
(sonder die c) nou amptelik geword maar by familiename is, soos gesien, Barkhausen  en 
Barckhausen  vandag nog in gebruik.    
 
Selfs in Nederland is daar twee spelwyses waaroor gestry  word, Barkhuysen of Barkhuijsen, en nie 
een is reg of verkeerd n ie.  Nederlandse spelling is, net soos Duits en Afrikaans, gebasseer op 

klanke en hierdie variasies is maar net twee skryfwyses van dieselfde klank wat albei aanvaar word 
binne die Nederlandse taal. 9   
 
As ón mens al die variasies van die familienaam se s pelling, in al drie lande deur die eeue , lys , is dit 
by die 30 v ariante.  
 
 
 
 
 
 
 
 
 
 
 

 
Bo: Handtekening van stamvader JAN WILLEM BARCKHUYSEN soos dit onderaan die kontrak met 
Van Rensburg verskyn in 1768.  Let daarop dat hy die c uit Duitsland behou het ma ar onder 
invloed van die Nederlands (hausen) na (huysen) verander het.  
 
 
 
 
 
 
 
 

                                                           
7 PW Grobbelaar, (red): Afrikaner en sy kultuur. Deel IV. Families, Fam iliename en Familiewapens,  p. 129.  
8 R. Linde: Meier zu Barkhausen , bl. 14  
9 Sonja Evers: Barkhuysen /Barkhuijsen reunie 12 April 2003.  PDF dokument te sien op www.barkhuizen.co.za  

Bo: Op dokumente in 1774 het die ñcò verdwyn.  Hier is die handtekening in 177410 .  Vir die 
volgende 38  jaar sou Jan sy naam en van altyd so skryf -  Jan Willem Barkhuy sen .   
 
 

2.5  Die stamboom vanaf die eerste bekende inwoners van 

Niederbarkhausen  
 

..òôn Takkie sal uitspruit uit die stomp van Isai, 
ón loot uit sy wortels sal vrugte dra.ò Jesaja 11:1 

And a branch shall grow out of his roots. Isaiah 11:1  
 
Omdat ons famili e afstam van die boerefamilie te Niederbarkhausen is die name van die eienaars 
van die landgoed belangrik om die stamboom op te stel.   
 
In argiefdokumente wat bewaar gebly het, word die Hof Niederbarkhausen en sy eienaars tot 1450 
selde genoem 11 .  Tussen 1 036 en 1409 word daar slegs n a die hof verwys sonder dat die eienaars 
se name genoem word.  In ón skrywe van 7 Desember 1419 van die Burgermeester en Stadsraad 
van Salzuflen word vir die eerste keer verwys na ñMeyer Dytmar (Detmar) to Barckhusen ò. 12   
Daarn a is daar vir baie jare weer geen verdere vermelding van name nie.  
 
In die ñLandschatzregisterò van 1488 vind mens weer ón verwysing na die oue pagter Hartwig van 
Barkhausen, ñde oulde Meyger Hartwig van Barchusen ò13   Dit veronderstel sekerlik ook ón jonger 
Hartwig.  In 1497 word die ou pagter te Barkhausen met 3 Gulden belasting en die (jonger) pagter 
te Barkhausen met 7 Gulden aangeslaan.   

 
Die eers genoemde Detmar kan moontlik die oupa van Hartwig gewees het , maar d it sal seker vir 
altyd ón geheim bly om dat daar net nie bronne is om dit te staaf nie .   
 
Hierdie volgende voorgestelde genealogie van Linde verskil so ón bietjie van Rudolf Barckhausen 
soos gesien op sy webblad. 14  
 
Ronald Linde stel die volgende Genealogie van die Meier te Niederbarkhausen voo r. 15   Let daaarop 
dat die verwysing ñMeier zu Barkhausenò as hulle van beskou word .   
 
Nr.1  Hartwig  Meier zu Barkhausen . *ongeveer 1440/1445, +na 1523.  
 
Nr.2  Cord Meier zu Barkhausen , *voor 1487, + tussen 1532 en 1538, x 1487 Sophia (Fige) 

NN .  Benaming in  1518 as Cordt der Glaübige (gelowige).  Meier te Niederbarkhausen  
1497 -  1532.  (Vier kinders).  

 

Nr.3  Jost Meier zu Barkhausen  , *Barchusen 1500, +Uflen 22.01.1575, x 1535 Ilse Kanne  
ook genoem Tofall van Oerlinghausen.  Hy staan bekend as ñJost der Ruhigeò (die rustige).  
Hulle het sewe kinders gehad.  In 1537 die eerste keer as Meier te Niederbarkhausen 
genoem.  

 
Nr.4  Christoph Meier zu Barkhausen  (die ouere) , *1540?, +1617, x 1564 Catharina von 

Aschwede , *Minden, +1584,  (3 kinders nl Johann, Christop h nr 5, en Helene).  
Aanvanklik ón huurder te Gºhfeld en Meier te Niederbarkhausen 1572 - 1600.  

 Na Catharina se dood is Christoph weer getroud met Anna Menkhausen .  
 

                                                           
10  KAB: MOOC 8 -15 ref 1c inventaris 02.02.1774, Inventaris van ón boedel wat JNW as heemraad opgestel het.  
11  R. Linde: Meier zu Barkhausen, p.111  
12  R. Linde: Meier zu Barkhausen, p.112  
13  R. Linde: Meier zu Barkhausen, p.112  
14  Rudolf Barckhausen soos gesien in www .barckhausen.com  
15  R. Linde: Meier zu Barkhausen, p.200 -207 en 306 -308  

Nr.5  Christoph Meier zu Barkhausen , (die jongere) *1581?, +1638, X Oerlinghausen 
12.07.1 601, Margarethe Bexten  (dogter van Hans Meier te Amtsmeierhof Bexten), 

+18.10.1625, XX 13.06.1627 Ilsabein von Rintelen , (twee kinders), +1638.  
 
Christoph was Meier te Nierderbarkhausen sedert 1600.   Dit was in sy leeftyd, 1608, dat 
die hoofgebou afgebra nd het en weer herbou is.  Tydens die dertigjarige oorlog (in Maart 
1625) moes hulle ón klein berede kompanie en 21 infanteriesoldate in Nierderbarkhausen 
huisves.  Christoph is ook moontlik dood as gevolg van die Groot Pes van 1636/37.   
Uit die eerste hu welik met Margaterha Bexten is ses kinders gebore, onder andere twee 
seuns Christoph (sien nr.6) en Jobst Christian.  
 

Nr.6  Christoph Barkhausen , (die derde) *Niederbarkhausen 1615, +Hornoldendorf 1700,  
begrawe te Heilichenkirchen 14.09.1700 x 1660, Catha rina von Helle  (vyf kinders).  
"Conductor" te Hörn, Pömbsen en Heilichenkirchen.  
 
Al ons voorvaders het tot op hierdie stadium in Niederbarkhausen gewoon.  Die landgoed is 
volgens tradisie aan die jongste seun oorgegee.  Christoph (nr. 6), ons stamvader se  
oupagrootjie, was die oudste seun en daarom moes hy Nieder -Barkhausen verlaat.  Sy 

jonger broer, Jobst Christian, het in 1638 Meier te Niederbarkhausen geword.   
 
Christoph word toe ón inwoner van Horn, waar meeste van die inwoners, volgens Linde, 
lede va n die bierbrougilde was 16.  Christoph werk egter as ñGutspªchterò of ñkonductorò, 
wat beteken dat hy grond by ryk families gehuur het waar hy dan geboer het.  Volgens ón 
skrywe van 1654 17  was Christoph pagter op die grond van die familie von Bose in Pömbsen 
by Nieheim.  In 1679/85 was Christoph pagter by die Hammerstein landgoed 
Hornoldendorf by Heilichenkirchen,.  Vir ons Suid -Afrikaanse familie is net een van sy 
seuns, Friedrich Otto, (nr.7) belangrik.   

 
Nr.7  Friedrich Otto Barckhausen zu Rothensiek,  *1660  in Horn/Lippe, +Horn 16.04.1738, x 

1691 Sophia Christina PLAGEN .  Hy volg sy pa op as "Conductor" te Hornoldendorf maar 
werk later by ñgrªfliche Burgermeiereiò in Horn, Rothensiek en Eichholz.  Hy is begrawe in 
die binneruim van die ou kerk of ñPfarrkircheò van die dorpie Horn en sy grafsteen word 
daar uitgestal.  Volgens wat ek verstaan kan ón mens die grafsteen gaan besigtig.  Hulle 
het ses kinders gehad waarvan Nicolas (nr. 8 hieronder) vir ons familie belangrik is.   

 
Nr.8  Nicolas Barckhausen , *Heilige nkirchen, Detmold, Lippe 13.07.1700, + Hinter -Eichholz 

17.01.1765, x 1725 met Anna Catharina CLEVE  , *Pömbsen,  Höxter,  Lippe ongeveer 1725, 
+ Hinter -Eichholz.   
Nicolas werk as "Conductor" te Merlsheim en ook vir die familie Von Weichs te Vorder -
Eichholz b y Vinsebeck op die destydse Lippiese/Paderborn grens. Hy het burgerreg in Horn 
verkry en dit is ook aangeteken dat hy ón huiseienaar daar is.18    

 Hulle kinders is:   
 
1.  Friedrich Christoph Barckhausen,  *1726 Merlsheim, Driburg, +4.10.1789 Horn, 

Amt Detmol d.  Offisier in die Pruisiese weermag.   
 
 2.  Otto Henrich Jacob Barckhausen,  *28.12.1727 Hinter Eicholz  
 
 3.  Simon Friedrich Adolph Barckhausen,  *16.02.1730 Hinter Eichholz  

 

4.  Simon Henrich Barckhausen,  *14.06.1731 Hinter Eichholz +4.08.1788 Surabaya 
Mataram, Java X Elizabeth WINTER.  Vetrek met die skip ñBosch en hovenò in 1755 
as ñzieketrooster ò in diens van die Verenigde Oos - Indiese Kompanjie na Indonesië 
(Suraba ija, Batavië).  Hulle het een aangenome kind Frederik Wilhelm Simonzoon 
Barkhouse.  

 
5.  Her man Carl Dietrich Barckhausen , *13.03.1734, +1775, x 1764 Anna Catharina 

VOLLAND.  Hy is ón koopman en word in 1764 burger van Hannover.  (Hy het in 
1770 die brief aan ons stamvader geskryf. Sy seun Dietrich Ludwig het die tweede 
brief in 1815 in Nederland s geskryf .  Sien par. 3.5.1   Albei briewe is in die familie 
se besit .  Dr Jobst Barckhausen die huidige voorsitter van die familiebond stam van 
hom af. )    

                                                           
16  R. Linde, Meier zu Barkhausen, p.306.  
17  R. Linde, Meier zu Barkhausen, p.306.  
18  R. Linde, Meier zu Barkhausen, p. 307  

6.  Sophia Catharina Theodora Barckhausen  *01.09.1737 Hinter Eichholz, 

+27.09.1747 Hinter Eichholz  
  

7.  Johan Wilhelm Barckhausen,  *31.03.1740 Hinter Eichholz. Jonk oorlede.  
 

8.  Wilhelm Barckhausen , *26.10.1742, Hinter Eichholz, +27.09.1747, Hinter 
Eichholz  

 
9.  Johann Wilhelm Nicolaaszoon Barckhausen , *Hinter Eicholz bei Steinheim 

30.05.1746  (Ons stamva der)  
 
Dit is nogal interessant om te sien hoeveel van die familie se name is oorgedra na die Suid -
Afrikaanse familie nl. Johan Nicolaas Wilhelm, Anna Catharina, Simon Henrich (as Simon Hendrik) 
en Friedrich Christoph (as Frederik Christoffel).   
 
 

3.  DIE L EWE VAN JOHAN W ILHELM NICOLAASZOON BARCKHAUSEN  
 

3.1  Die gebied vanwaar die familie kom  
Soos reeds gesien is die landgoed Nierderbarkhausen die sentrum van ons familie.  Hierdie 
landgoed is geleë in die voorstad Leopold shöhe, van Oerlinghausen in Kreis Lip pe.  Kreis Lippe is 
weer in die streek Nordrhein -Westfalen geleë.   
 
Inliging oor stamvader se familie en voorvaders dui aan dat hulle maar almal in daardie omgewing 
gewoon het.  Verwysings na kerke, kapelle en landgoedere in die omgewing van die dorpies 
Leopoldsh öhe, Detmold, Horn, Steinheim, Paderborn, Pömpsen en Schwalenburg kom gereeld 
voor.  Op ón moderne kaart van Duitsland kan jy sien dat vanaf ón middelpunt hierdie dorpies nie 
juis verder as 25 kilometer van mekaar is nie.  Vir ón verdere geografiese oriëntering kan mens 
sien dat feitlik al hierdie dorpe maar eintlik in die Kreis (ou graafskap) Lippe geleë is en dat 
Steinheim net -net in Kreis Hºxter val.  Paderborn is ook in ón aparte Kreis.   
 
Die kaart hieronder is verkry van ón webblad oor Lippe waarop ón nuwe fietsroete vir toeriste deur 
die historiese deel van stadsentrums (sg altstadt) in hierdie deel van Lippe bekendgestel word.  Die 

roete moes net nog Oerlinghausen en Leopoldshöhe ingesluit het dan kan ons dit amper m aar die 
Barkhausen roete n oem.  

ón Kaart wat ón toeriste fietsroete op die webblad van Lippe aandui.  Met ón klein wysiging kan 
hierdie fiets roete net sowel vir die Barkhausen familie aanbeveel word.  Die roete sal dan net 
Niederbarkhausen by Oer lin ghausen/Leopoldshöhe  en Streinheim, die blyplek van die Jan se gesin 
moet insluit.   

 
 
 
 
 
 
 
 
 
 
 
 
 
 
 
 

 
 
 
 
 
 
 
Hierdie is ón lugfoto van Oerlinghausen.  Die foto is op hulle webblad te kry.  Die Teutoberger woud 

en die reeks Tünsberge  met Barkhauserberg i n die middel kan mooi gesien word.    

Daar bestaan verskeie plekkies in Duitsland wat met die naam ñBarkhausen ò spog.  Behalwe die 

landgoed Nieder -Barkhausen is daar onder andere ook die dorpie Barkhausen naby Detmold, in 
Paderborn, die Barkhauser berge by Oerlinghausen en Barkhausen an der Minden by Porta 
Wesfalica.   
 
Soms wonder ón mens oor ons voorsate in die tyd voor skriftelike getuienis bestaan h et.  Alhoewel 
die oudste skriftelike verwysing na Niederbarkhausen in 1036 is, kan ons maar seker wees d at ons 
voorvaders deel van die geskiedenis tydens verskeie voorafgaande argeologiese tydperke was.  
Hulle teenwoordigheid in die gebied vir amper ón duisend jaar tot die hede, veronderstel dat hulle 
moontlik die vorige duidend jaar ook daar gebly het.  Dal k is dit bietjie buite die bestek van ón 
familiegeskiedenis , maar dis tog interessant om na die argeologie rondom Oerlinghausen te kyk.  
Teen die hange van Barkhauerberg het argeoloë verskeie bronstydperk en vroeë Middeleeu se 
woonplekke opgegrawe.  Die bui telug museu m  (Archäologisches Freilichtmuseum Oerlinghausen)  
met her opgeboude w oonplekke en gebruiksitems is iets besonders om te besoek.  Ons kan maar 
net aanneem dat ons voorvaders deel van hierdie gemeenskappe teen die hange van 
Barkhauserberg was.  
 

 
 
 
 
 
 
 
 
 
 
 
ón Entjie verder op die berg by die Teutobergerwoud is die monument ter ere van Hermann wat die 
Germane teen die Romeine gelei het in die slag van Teutobergerwoud in 9nC.  Die Romeinse 
historikus, Tacitus, het die gebied geidentifiseer met sy bes krywing van die slag, maar dit lyk, 
volgens opgrawings, dat die finale slag meer na Osnabruck plaasgevind het.  Elke keer as ek die 
openingstonele van die film ñMaximusò kyk, waar die Germane en Romeine slaags raak dan wonder 

ek .........  
 
 
 
 

3.2  Die stam vader se gesin in Duitsland  
 
Nicolaus, ons stamvader se pa, was volgens die jaarlikse opgawes van die dorp Horn, ón 
huiseienaar daar.  Hy was egter  ôn ñconductorò of pagter en hy het in sy lewe by verskeie ryk 
families grond gehuur om daar te boer.  Volgen s Linde 19  was Nicolaas die pagter vir die familie Von 
Weichs by die Landgoed Vorder -Eicholz by Vinsebeck op destydse Lippiese/Paderborn grens.  
Volgens die dooprekords van die kinders het hy ón lang tydperk by die landgoed, Hinter- Eicholz, 
naby die dorpie Steinheim, gevestig.  Vandag is Hinter -  en Vorder Eicholz eintlik deel (ón voorstad?) 
van Steinheim.  Johan Wilhelm is daar op 30 Mei 1746 gebore en sy pa Nicolaas is ook daar 
oorlede.  Sy ma, Anna Catharina Cleve, is vanaf Pömbsen, in Kreis Höxter, Lippe.   Ons weet egter 
baie min oor haar.  

 
Johan Wilhelm is die jongste van nege kinders.  In werklikheid is hy as Johan Wilhelm Nicolaaszoon 
Barckhausen  gedoop .20   Dit was natuurlik om hom te onderskei van ón ander broer wat ook Johan 
Wilhelm was.  Hierdie ande r broer met dieselfde naam is egter jonk oorlede ï voor Johan Wilhelm 
Nicolaszoon gebore is.  
 
Van die nege kinders wat gedoop is het slegs vier volwassenheid bereik.  ón Aanduiding van die 
moeilike omstandighede waarin die mense ook maar in Duitsland gele we het.  ón Ramp het die 
gesin in op 25 September 1747 getref toe Jan net een jaar oud was.  Sy ouer suster, Sophia 
Catharina Theodora (10 jaar oud) en sy broer Wilhelm (5 jaar oud) is albei op hierdie dag oorlede.  
Drie ander kinders , Otto Henrich Jacob g edoop 1727, Simon Friedrich Adolph gedoop 1730 en 
Johan Wilhelm gedoop 1740 is oënskynlik as baie jong kinders oorlede.  Die vier wat volwassenheid 
bereik het is dus Friedrich Christoph, ón offisier in die Pruisiese weermag en ongetroud , Simon 

                                                           
19  R. Linde: Meier zu Barkhausen, p. 307.  
20  www .barckhausen.com van Rudolf Barckhausen  

Henrich, wat  as ñzieketroosterò in diens van die VOIC na Batavi± is, Herman Carl Dietrich, ón 
koopman in Hannover en Johan Wilhelm Nicolaszoon, ons stamvader, wat in diens van die VO IC na 

Suid -Afrika gegaan het.  
 
Op 17 Januarie 1765 is Nicolas oorlede.  Later in hier die  selfde jaar het Johan Wilhelm by die VOC 
aangesluit.  Weduwee Anna Catharina het dalk steeds in Horn gebly, maar soos gesien het die 
seuns elkeen hul  eie rigting ingegaan.  Die oudste broer is in die Pruisiese weermag, Simon is 
alreeds na Oos - Indië, He rman Carl Dietrich is ón koopman in Hannover en ons stamvader Johan 
Wilhelm, ón jong man van 19 jaar oud moet sekerlik nou ón besluit oor sy toekoms neem en sy eie 
potjie krap.   
 
 
 
 
 
 
 
 

 
 
 
 
 
 
 
 
 
 
 
 
 
 
 
 

 
 
 
 
 
 

3.3  Jan sluit aan by die V erenigde Oost - Indies che Compagnie  (VOC)  
 

He delighted to wander in unknown lands . -  OVID  
 
Johan Wilhelm (of, Jan  Willem , soos hy in hierdie Hollandse fase van sy lewe bekend sou staan) het 
op 19 -jarige ouderdom, soos baie duisende Duitse jong mans, ón beter lewe gaan soek deur in 
Nederland by die Verenigde Oos - Indiese Kompanjie (VO IC) aan te sluit.  Di e VOIC was ón groot 
werkgewer met sy uitgebreide handelsbelange en kolonies soos die Bataafse republiek in Oos -
Indië.  Dit was dus algemene praktyk vir jong Duitsers om daar te g aan werk.  Heelwat ander 
redes kan egter ook aangevoer word waarom Jan op 15 November 1765 21  as soldaat in diens van 

die VO IC op die skip Kievitsheuvel vanaf Texel na die Kaap vertrek het.    
 
Die toestande in Duitsland was maar swak a.g.v. die baie oorloë.  Die dertigjarige oorlog het Jan 
miskien nie direk geraak nie maar die Sewejarige oorlog tussen 1756 en 1763 het moontlik ón 
groot rol gespeel in sy besluit om ander wêrelddele te ondersoek.  Die Franse weermag het 
byvoorbeeld die dorpie Horn, waar Jan en sy ouers heel waarskynlik gewoon het, in 1761 beset.  
Oorlogsomstandighede sal mense maklik laat verhuis en Jan het sekerlik besef hy gaan binnekort 
vir oorlogsdiens opgeroep word in Duitsland.   
 
ón Mens moet ook onthou dat dit maar die normale tyd was vir ón Duitse jongman om die huis te 
verlaat omdat die tyd van sy Wanderschaft 22  aangebreek het.  Sedert die sestiende eeu was dit vir 
ón jongman na sy opleiding by ón ambagsgilde verpligtend om ón aantal jare rond te trek.  Tydens 

                                                           
21  AR: Deel I/I.2.b.4  Band 6461: Skeepsjoer naal Kievitsheuvel.   
22  R. van Gelder: Het Oost - Indi sch avontuur, p. 118.  

Wat is die stamvader se naam nou eintlik?  
Volgens Rudolph Barckhausen is ons stamvader  Johann Wilhelm Nicolaaszoon Barckhausen 
gedoop. 'n Broer van hom wat voor hom gedoop is, jonk oorlede is, is ook Johann Wilhelm.  
Die Nicolaaszoon (seun van Nicolaas) moes hom dalk onderskei van sy broer.  Die "zoon" 
agtervoegsel wat saam met die pa se na am gebruik word, was ook 'n algemene gebruik om 

kinders met dieselfde name in 'n groot familie te onderskei.  Bv Johan Willem Nicolaszoon en 
Johan Willem Simonzoon, ens.  
 
Die volgende verwysing na sy naam is in 1765 in die skeepsjoernaal van die Kievitshe uvel.  
Daar staan aangeteken ñJohan Willem Barkhuysen ò.  Hier is dit alreeds duidelik dat sy name 
onder die Nederlandse invloed deurgeloop het.  In 1771 teken hy sy eie naam onderaan die 
kontrak met sy werkgewer en latere skoonpa, Nicolaas Van Rensburg.  H y skryf met sy eie 
netjiese handskrif ñJan Willem Barckhuysen ò.   
 
Dit lyk of Jan nou maar sy noemnaam geword het, dit was in elk geval gebruik dat die 
Hollanders baie Duitsers ñJanò genoem het.  Hy het verder nie meer die Nicolaaszoon as deel 
van sy name gebruik nie.  Streng gesproke is dit nie deel van sy naam nie, maar net om hom 
te onderskei.  Baie interessant is dat die Nederlandse "huysen" nou maar die "hausen" 
oorgeneem het.  Hy het wel die aanvanklik die "c" behou maar in latere handtekeninge soos i n 
1774 is dit net Barkhuysen. .   
Met die doop van sy eerste kinders word sy volledige name in die kerkregisters as ñJohan 

Nicolaas Wilhelm ò aangedui.  Die naam Nicolaas is terug as familienaam en in ón nuwe posisie 
tussen Johan en Wilhelm.  

hierdie drie tot ses jaar t yd reis hy rond om by verskeie meesters te werk en so ervaring, ón 
ñlehrbriefò, getuigskrifte en kos te verdien.   

Van Gelder 23  verwys na twee jongmans se stories.  Ernst Barchewitz, ón ñ zeemleermakerò, was 
onsuksesvol om in Hamburg en Amsterdam werk te vi nd. Hy keer egter terug na Duitsland ñietwat 
benauwd dat hij uitgelachen zou worden omdat zijn reis mislukt was ò maar hy het die volgende 
jaar weer probeer en ón betrekking in ón ander vakrigting gekry.  Georg Meister was ón ander geval.  
Hy is uit Duitsla nd weg om Europese tuine te bestudeer maar tot sy eie verbasing sluit hy toe 
onverwags aan by die VOC.   
 
Ek dink nie bogenoemde situasies was die geval met Jan Willem Barkhuysen nie want soos ons 
later sal sien het hy beplan om by die VOC aan te sluit en hy was in elk geval goed ingelig oor die 
VOC deur een van sy broers.  Sy broer , Simon Henrich, *14 Junie 1731, was alreeds gevestig as 
sieketrooster in S oeraba ij a (Batavië) /Indonesië, toe Jan vertrek het.  Die voorbeeld van sy broer is 
heel waarskynlik ón belangrike persoonlike rede waarom die stamvader so maklik by die VOIC 
aangesluit het.   
 
Ons weet dat Jan van ón werwingsagent, ene H. Grimmenberg24 , se diens gebruik gemaak het om 
by die VOC aan te sluit.  Daar is baie geskryf oor die rol van hierdie age nte wat personeel vir die 

VOC werf.  Hulle is ñvolkhouersò, of soms ook ósielverkopersô genoem.  Schoeman haal so aan oor 
hulle:, ñbaatzoekende menschen zich ophoudende met het huuren en aanwerven van volk ten 
diensten van de zeevaart ò25    Hulle het werksoe kers geïdentifiseer, hul vertroue gewen en hulle dan 
losies en kos gegee tot hulle op een van die VOC skepe vertrek het.  Die nuwelinge is dikwels 
afgerig vir die onderhoud by die VOC, hulle is vergesel as hulle die eed aflê en toegesien dat hulle 
ón dienskontrak teken.  Dan het die volkhouer vergoeding geëis.  As voorskot het elke nuwe soldaat 
twee maande se gasie of soldy as handgeld ontvang.  In Jan se geval was sy maandelikse soldy 9 
guldens 26 .  Uit die 18 guldens het Jan dus vir Grimmenberg vir die losi es betaal maar belangriker is 
die skuldbrief wat Jan moes onderteken vir 150 gulden wat oorgemaak is aan Grimmenberg vir die 
geslaagde werwingspoging.  Nogal ón groot bedrag ï amper ón jaar se salaris ïen dit vir mense wat 
bekend was vir korrupsie, uitbuit ing en omkopery.  Geen wonder hulle is ñzielverkopersò genoem 
nie.   
 
 
 
 

 
 
 
 
 
 
 
 
 
 
 
 
 
 
 
 

 
 
 
 
 
 
ón Voorbeeld van die sogenaamde ñskuldbriefò, wat uitgemaak is aan die volkhouer. 27  
 
 

                                                           
23  R. van Gelder: Het Oost - Indi sch avontuur, p. 118  
24 .AR: Deel I/I.2.b.4  Band 6461  Skeepsjoernaal Kievitsheuvel.   Die standaardbedrag van 150 Gulden vir die 
werwingsagent is as debi et op sy rekening ten gunste van Grimmenberg aangeteken.  
25  K. Schoeman: ón Duitser aan die Kaap 1742 ï 1765, p. 56.  
26  AR: Deel I/I.2.b.4  Band 6461: Skeepsjoernaal Kievitsheuvel.  In die 18e eeu is die Nederlandse silver 
Gulden, aangedui met f of fl (flor in), in 20 stuivers verdeel wat weer bestaan het uit 8 duit of 16 penning  
27  R. v an Gelder: Het Oost - Indi sch avontuur  , p.139  

Van Gelder 28  wys ook baie duidelik, uit die wyse waarop die VOC funksioneer , dat ón Duitser, soos 
Jan Barkhuysen, eintlik maar net as soldaat of matroos aanvaar sou word:  ñEen Duitser die het 

Compagniebedrijf zeer goed gekend heeft, schreef in de jaren vijftig van de zeventiende eeuw dat 
het voor een vreemdeling vrijwel onmogeli jk was anders dan als soldaat naar de Oost te varen, van 
wat voor goede kwaliteit hij ook was of met welk een gezond verstand hij ook was gezegend .ò  
Matrose moes darem ón bewese ervaring op see gehad het en hulle was werklik maar ón rowwe 
klomp.  Die groo t meerderheid nuwelinge het dus, ongeag hulle kwalifikasies of ambagte, as 
soldaat aangesluit.  Om as soldaat aanvaar te word was geen militêre ervaring ook eintlik nodig 
nie, daar was genoeg tyd op die skip om die drilwerk op te knap.   
 
Die poste as skry wers, koopmanne en hoër offisiere is uitsluitlik vir Nederlanders gereserveer 29 .  Ek 
noem hierdie saak ook doelbewus omdat Jan Barkhuysen se familie onder die indruk was dat hy  
ñéals Schreiber, um in Ostindien aufs Comptoir zu kommenò30  (.. as skrywer in Oo s- Indië op 
kantoor te gaan [werk]).  Dit lyk of die jonge man ón goeie skoolopleiding en moontlik ón 
vakleerlingskap al voltooi het, want sy broer verwys in die brief ook daarna dat hy ñgeleer het ò  Jan 
het seker met baie hoë aspirasies gaan werk soek.  Di e VOC het egter die laaste sê gehad.   
 
 

 
 
 
 
 
 
 
 
 
 
 
 
 
 
 
 

De binnenplaats van het Oost - Indisch Huis te Amsterdam. Tekening door Hermanus Pieter 
Schouten, ca. 1790.   Gemeentearchief Amsterdam.  Via deze binnenplaats en via de centrale trap 
moesten de mannen  naar binnen, waar ze in de grote bewindhebberszaal werden gemonsterd . 31  
 
 
 
ón Kostelike a anhaling , wat dikwels gebruik word  om die mense wat by die VOC aansluit te beskryf , 
is die woorde van ón VOC mediese dokter, Nicolaas De Graaff, wat tussen 1639 en 1683 vyf maal in 
diens van die Kompanjie  na Oos - Indië gevaar het.  Sy herinneringe is in die Oostindise Spiegel  
gepubliseer.  Hy skryf dat die VOC die toevlugsoord was vir: óPolakke, Sweeden, Deenen, Noor-
luyde, Jutte, Hamborgers, Bremers, Lubekkers, Dantsik ers, Koninxbergers, Hoogduytse, 
Oosterlingers, Westfaalders, Bergse, Gulikse, Kleefse en voorts alderhande Moffen, Poepe, Knoete 
en Hannekemaijers en andere groene kassoepers, die 't gras nog tussen de tanden steektôò 32  
Behalwe dat dit baie snaaks op ón Afrikaanse oor is , het h y opvallend nie veel gedink van die 
gewone skeepsvolk  nie .  Interessant egter is dat die meeste gebiede wat genoem word in 
Duitsland is en dat daar verskeie skeldwoorde vir Duitsers  genoem word .  Die woord ñMofò was ón 

baie algemene s keldwoord vir Duitsers en hulle is ook sommer almal Jan genoem.  Ek reken ons 
stamvader het seker op die skeepsreis die beledigende ñJan Mofò gehoor.   
 
In die skeepsjoernaal 33   van die Kievitsheuvel is ón dubbelbladsy grootboek oopgemaak vir ñJohan 
Willem Barkhuysen van Hoorn ï soldaat ò.  Sy soldy  is aangeteken as 9 gulden per maand.  Sy 
rekening is gedebiteer met die 18 gulden (twee maande se gasie  of soldy ) wat hy vooruit as 
handgeld ontvang het, die 150 gulden skuld aan Grimmenberg, ón skeepskis van 4 gulden 5 
stuivers, ón halwe maand soldy se boete vir laatkom met die aflees van die naamrol op die skip, ón 

                                                           
28  R. v an Gelder: Het Oost - Indi sch avontuur  , p.57  
29  R. van Gelder: Het Oost - Indisch avontuur , p. 57  
30  Carl Dietrich Barckhausen, B rief aan sy broer Jan  
31  R. van Gelder:  Het Oost - Indisch avontuur, p. 145  
32  Jutte: afkomstig uit Jutland; knoeten en moffen: skeldwoorde vir  Duitsers; hannekemaaiers is 
seisoenarbeiders veral afkomstig uit Munster, wat in Nederland kom oes; kassoepers: sk eldwood vir Duitsers, 
afgelei van Kassuben in Oos -Pruise (De Graaff 1930, p. 47).  
33  Skeepsjoernaal Kievitsheuvel,  RA Deel I/I.2.b.4  Band 6461   

ñmans wollen pakken ò van 2 gulden 6 stuivers, en een paar skoene vir 1 gulden 16 stuivers.  Hy 
begin dus sy 5 jaar kontrak by die VO IC met ón totale skuld van 180 gulden en 17 stuivers.  Net 

mooi 20 maande se salaris .  
 
 

3.4   Die skeepsreis as VOC soldaat na Suid - Afrika  
 
As inleiding moet ek net noem dat die inligting oor hierdie skeepsreis heelwat anders is as vorige 
uitgawes van die familiegeskiedenis .  Die rede hiervoor is dat ek al die inligting oor Jan Willem 
Barckhausen uit die Kievitsheuvel se skeepsjoernaal van  die Ryksargief in Den Haag gekry het.  
Hierdie inligting het baie van my vorige aannames en bespiegelings weerspreek.  Soos dit maar 
dikw els met navorsing gaan kry ón mens dikwels nie wat jy verwag om te vind  nie .   
 
Die VO IC het slegs drie keer per jaar ón handelsvloot uitgerus en nuwe mense in diens geneem, 
met Pase, tydens die Amsterdamse kermis in September en kort voor Kersfees.  Die 
ñKievitsheuvelò se vertrekdatum, soos reeds genoem, is 15 November 1765 en was dus deel van 
die Kersvloot in 1765.  Drie ander skepe het ook op die 15e vertrek naamlik, Vrouwe Elizabeth 
Dorothea, Jonge Lieve en Vredelus.  Die ses ander skepe het op 1 en 29 Desember vertrek.  Jan 

het Europa in die middel van die winter verlaat.  Volgens die skeepsjoernale het Jan bo en behalwe 
die wolpak waarmee hy uitgerus is nog op die skip ón duffelse jas kontant gekoop34 .  Hierdie warm 
klere het hy seker maar diep in sy sk eepskis gebêre toe hulle die somerson in Afrika getref het.   
 
Jan het op vertrekdag skynbaar amper die skip verpas.  Hy was een van 62 mense wat beboet is 
met ón halwe dag se gasie omdat hulle afwesig was met die lees van die name op die skeepsrol op 
15 N ovember. 35   Wat die laatkom veroorsaak het sal ons seker nooit weet nie.   
 
Van Gelder haal die Duitse matroos Naporra aan waar hy vertel van die gebruik om lekker partytjie 
te hou die aand voor vertrek.  (Sien ook die sketse uit die VOC tydperk op die volg ende bladsy 
waar die inskeping van matrose met ñmuziek en overmatig drankgebruik ò gepaardgaan.)  Lennert 
Bes, die navorser in die Ryksargief in Den Haag wat my gehelp het om die inligting te soek, vertel 
dat een van die lyste wat in die skip se joernaal ve rskyn, is persone wat hulle skuldig gemaak het 
aan drankmisbruik tydens die reis.  Maar soos Bes in ón e-pos aan my skryf ñDit lyk of u voorvader 
hom goed gedra het want sy naam verskyn nie op hierdie lys nie. ò   
 

Ondanks die laatkom insident het Jan Barkh uysen gekl ee in sy VOIC ñwolpakò en met al sy aardse 
besittings in sy skeepskis vertrek op die Kievitsheuvel  na ón nuwe tuiste.  Kaptein Franz Overzee 
was in bevel van die skip en daar was presies 350 mense aan boord .  Hulle het bestaan uit 219 
offisiere e n matrose, 115 soldate, 12 vakmanne en 4 passasiers .36    
 

                                                           
34  Skeepsjoernaal Kievitsheuvel,  RA Deel I/I.2.b.4  Band 6461  
35  Skeepsjoernaal Kievitsheuvel,  RA Deel I/I.2.b.4  Band 6461  
36  www.ingist.nl : Besonderhede van reis 3937.6 vanaf Texel na Batavië  

ñInscheping van soldaten en matrozen in een binnenvaartschip. Tekening door Josua Brockerveld, 
1685. Nederlands Scheepvaartmuseum Amsterdam.  De matrozen en soldaten van de Com pagnie 
werden met kleine vaartuigen naar de rede gebracht, waar ze aan boord gingen van de Oost - Indië -
vaarders. Het afscheid ging gepaard met muziek en overmatig drankgebruik, zoals op deze 
tekening te zien is.ò 37  
 
 
 
 
 
 
 
 

 
 
 
 
 
 
 
 
 
 
 
 
 
Links is ón matroos voor vertrek (deur Casper Luyken), regs  word passasiers na die Oos -
Indi±vaarder ñCastricumò geneem, (geteken deur Petrus Schenk iewers tussen 1722 en 1736).  Let 
op na die skeepskis en die glasie wyn in die hande op albei tekeninge . 38  

 
 
 
 
 
 
 
 
 
 
 
 

                                                           
37  Van Gelder, Het Oost - Indi sch avontuur, p. 146  
38  K. Schoeman: ón Duitser aan die Kaap 1742 ï 1765, p .129  

 
 

 


